
ACTA DA SESIÓN EXTRAORDINARIA DA XUNTA DE 

GOBERNO LOCAL DO DÍA 30 DE OUTUBRO DE 2026 

Na Casa do Concello de 

Rodeiro, a trinta de outubro de 

dous mil vinte e seis, reunidos en 

primeira convocatoria os/as 

señores/as concelleiros/as que á 

marxe se citan, baixo a 

presidencia do Sr. alcalde-

presidente Don José Luís 

Camiñas Vázquez, asistido do 

secretario da Corporación que 

subscribe, tivo lugar a sesión 

extraordinaria da Xunta de 

Goberno Local, ao efecto 

convocada, e sendo as dez horas quince minutos deuse inicio á mesma, 

pasándose ao estudo dos asuntos incluídos na Orde do Día, e adoptándose 

os seguintes ACORDOS: 

1.- ACTA ANTERIOR 

Dada conta do borrador da acta da sesión ordinaria do día 27 de outubro 

de 2026, foi aprobado por unanimidade dos/as Sres./as. concelleiros/as 

presentes. 

2.- APROBACIÓN DO EXPEDIENTE DE CONTRATACIÓN E 

APERTURA DO PROCEDEMENTO DE ADXUDICACIÓN DA 

OBRA DENOMINADA “CONSTRUCIÓN DUN EDIFICIO 

POLIVALENTE DE USO ASISTENCIAL PARA CENTRO DE DÍA E 

PUNTO DE ATENCIÓN INFANTIL (PAI) – FASE IV” 

A Xunta de Goberno Local, na sesión celebrada o día 22 de setembro 

de 2026, adoptou o acordo de inicio do expediente de contratación da obra 

denominada “CONSTRUCIÓN DUN EDIFICIO POLIVALENTE DE USO 

SEÑORES/AS ASISTENTES: 

    

ALCALDE: 

Don José Luís Camiñas Vázquez 

 

CONCELLEIROS/AS: 

Don Alberte Lamazares Casero 

Dona Patricia Hermida Deza 

 

SECRETARIO: 

Don José María Novo Ramos 

ASISTENCIAL PARA CENTRO DE DÍA E PUNTO DE ATENCIÓN INFANTIL 

(PAI) – FASE IV”. En virtude do acordado, e de conformidade co establecido 

na Lei 9/2017, do 8 de novembro, de contratos do Sector Público (LCSP), 

incorporáronse ao expediente os seguintes documentos: 

- Acta de trazado previo, asinada con data 22 de novembro de 2024. 

- Prego de cláusulas administrativas particulares, informado de xeito 

favorable pola Secretaría municipal. 

- Certificación de existencia de crédito expedida pola Intervención 

municipal. 

Xa que logo, debidamente informados/as e de conformidade co 

establecido no artigo 117 da LCSP, a Xunta de Goberno Local, por 

unanimidade dos/as Sres./as. concelleiros/as asistentes, adopta o seguinte 

ACORDO: 

Primeiro.- Aprobar o expediente de contratación da obra de 

“CONSTRUCIÓN DUN EDIFICIO POLIVALENTE DE USO ASISTENCIAL 

PARA CENTRO DE DÍA E PUNTO DE ATENCIÓN INFANTIL (PAI) – FASE IV”. 

Segundo.- Aprobar o prego de cláusulas administrativas particulares 

que rexerá a licitación. 

Terceiro.- Aprobar o correspondente gasto, por importe de 1.164.078,88 

€, con cargo á partida correspondente do orzamento xeral en vigor. 

 Cuarto.- Iniciar o procedemento de adxudicación da obra, publicando o 

correspondente anuncio de licitación no perfil do contratante do Concello, de 

conformidade co disposto no artigo 135 e concordantes da LCSP. 

3.- CONCESIÓN DE AXUDA ECONÓMICA A FESTA PATRONAL 

DA PARROQUIA DE ARNEGO 

 VISTO o escrito presentado por Don Yerai Gil Daparte, con DNI núm. 

 veciño do lugar de Farán, parroquia de Arnego (RE núm. 1684, do 

28/10/26), polo que, na representación da Comisión de festas parroquial, 

solicita unha axuda económica do Concello para as festas patronais da 

parroquia de Santiago de Arnego celebradas os pasados días 24, 25 e 26 de 

xullo do corrente. A Xunta de Goberno Local, por unanimidade, acorda 

concederlle unha axuda económica por importe de TRESCENTOS SESENTA 

EUROS (360,00 €), de conformidade co previsto na Base de execución 10ª do 

orzamento xeral do exercicio de 2017, prorrogado a esta data para o exercicio 

corrente. 

4.- FACTURAS E PAGOS 

Por unanimidade dos/as membros da Xunta de Goberno Local, 

apróbanse as seguintes facturas e pagos: 

▪ E.S. ATENEO S.L.  1.287,36 €  

Por subministro de gasóleo de calefacción para o Centro de Saúde, 

s/factura núm. 2026/FD/000808 (FACe). 

▪ MAPFRE ESPAÑA S.A.  167,00 €  

Por seguro anual de vehículo municipal, s/factura núm. 

75202619900020007827  (FACe). 

▪ FEDERACIÓN GALEGA DE MUNICIPIOS E PROVINCIAS  111,60 €  

Por cota anual de afiliación á federación, s/factura núm. 1/241 (FACe). 

▪ ARIADNA LIGERO TILVE  350,00 €  

Por realización da actividade “Paraíso sensorial” dentro do programa 

“Ler conta moito”, s/factura núm. 26/43. 

▪ MANCOMUNIDADE TERRAS DE DEZA  15.563,00 € 

Por abono parcial da achega municipal ao orzamento da 

Mancomunidade no exercicio de 2026, s/cargo. 

E non tendo máis asuntos que tratar, o Sr. alcalde-presidente dá por 

rematada a sesión, sendo as dez horas corenta minutos, da que como 

secretario, estendo a presente e certifico. 

            O secretario,                                                                         O alcalde,  

          (sinatura dixital)                                                                  (sinatura dixital) 

